Հ Ի Մ Ն Ա Վ Ո Ր Ո Ւ Մ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022  ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

Իրավական ակտի անհրաժեշտությունը (նպատակը).
Հայաստանի Հանրապետության կառավարության որոշման նախագիծը բխում է «Հայաստանի Հանրապետության և Եվրոպական Միության միջև «Ստեղծագործ Եվրոպա ծրագրին Հայաստանի մասնակցության մասին» համաձայնագրի (այսուհետ՝ Համաձայնագիր) հավելվածի 2-րդ կետից:
Ընթացիկ իրավիճակը և խնդիրները.
Հայաստանի Հանրապետության արտաքին գործերի նախարարությունը 2023 թվականի մայիսի 3-ին դիմել է Հայաստանի Հանրապետության կրթության, գիտության, մշակույթի և սպորտի նախարարությանը (այսուհետ՝ Նախարարություն)՝ ներկայացնելով ԵՄ-ում ՀՀ առաքելությունից ստացված ԵՄ «Ստեղծագործ Եվրոպա» ծրագրին (այսուհետ՝ Ծրագիր) Հայաստանի Հանրապետության մասնակցության 2022 թվականի տարեկան ֆինանսական հատկացման վերաբերյալ գրությունը և վճարման (70095 եվրո) ծանուցագիրը:
Ծրագրին միանալով՝ հայաստանյան մշակութային ոլորտի կազմակերպություններին հնարավորություն է ընձեռվում ակտիվորեն ներգրավվելու եվրոինտեգրման գործընթացին, իրականացնելու դրամաշնորհային ծրագրեր գրականության, թատրոնի, ճարտարապետության, կերպարվեստի և կինոարտադրության ոլորտներում: Հայաստանը Ծրագրին անդամակցում է համաձայն Համաձայնագրի, որը ստորագրվել է 2022 թվականի սեպտեմբերի 14-ին և 2022 թվականի հոկտեմբերի 11-ին և ուժի մեջ է մտել 2022 թվականի դեկտեմբերի 28-ից: 
Նախարարությունն արդեն իսկ փոխանցել է Ծրագրին Հայաստանի Հանրապետության մասնակցության 2023 թվականի տարեկան ֆինանսական հատկացումը, որը կազմել է 53,870 եվրո:
Կարգավորման նպատակը և բնույթը.
Որոշման նախագծի ընդունմամբ կապահովվի Ծրագրին 2022 թվականի մասնակցության վճարի փոխանցումը և Համաձայնագրի հավելվածի 2-րդ կետով սահմանված Հայաստանի Հանրապետության կողմից պարտավորության կատարումը:      Անհրաժեշտություն է առաջացել ՀՀ կառավարության պահուստային ֆոնդից 70095 եվրոյին համարժեք ՀՀ դրամը ուղղել ՀՀ կրթության, գիտության, մշակույթի և սպորտի նախարարության «1215 «Կրթության, մշակույթի և սպորտի ոլորտներում միջազգային                                                                                                                                                                                                                                                                                                                                    և սփյուռքի հետ համագործակցության զարգացում»ծրագրի 12005 «Միջազգային կազմակերպություններին անդամակցում» միջոցառումանը: Շրջանառված որոշման նախագծում կատարվող գումարի փոփոխությունը պայմանավորված է արտարժույթի կուրսի փոփոխությամբ:
Նախագծի մշակման գործընթացում ներգրավված ինստիտուտները և անձինք.
Նախարարության մասնագետները:
  Իրավական ակտի կիրարկման դեպքում ակնկալվող արդյունքը. 
Միջազգային պայմանագրով ստանձնած պարտավորությունների կատարում և մասնակցություն Ծրագրին, որը հնարավորություն է ընձեռում հայաստանյան մշակութային և ստեղծարար ոլորտի կազմակերպություններին ծավալելու միջսահմանային համագործակցություն նույն ոլորտի մի շարք այլ կազմակերպությունների հետ, խթանում է շփումները մշակույթի գործիչների միջև և տրամադրում է դրամաշնորհային ծրագրեր գրականության, թատրոնի, ճարտարապետության, կերպարվեստի, երաժշտարվեստի, դիզայնի և մի շարք այլ ոլորտներում:	
Համաձայնագրի համաձայն՝ Հայաստանը որպես ասոցացված երկիր մասնակցում և նպաստում է  մշակութային և ստեղծագործ ոլորտներում Ծրագրին, ինչպես սահմանված է Եվրոպական պառլամենտի և Խորհրդի ԵՄ 2021/818 ամենաարդի տարբերակներով: Հայաստանը մասնակցում է Ծրագրի հետևյալ գործողություններին.
1. մշակութային տիրույթի բոլոր գործողություններին.
2. միջոլորտային տիրույթում ներառված՝ Ծրագրի հարթակի ստեղծմանն օժանդակող գործողություններին: 
Համաձայնագիրն իրականացվում է 2005 թվականի «Մշակութային ինքնարտահայտման ձևերի բազմազանության պաշտպանության և խրախուսման մասին» ՅՈՒՆԵՍԿՕ–ի կոնվենցիայով սահմանված՝ Կողմերի պարտավորություններին համապատասխան։ 
Ակնկալվում է, որ Ծրագրին մասնակցությունը կաջակցի մշակութային բազմազանությանը և կխթանի հայաստանյան մշակութային և ստեղծագործ ոլորտների զարգացումն ու մրցակցությունը:

Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
[bookmark: _GoBack]Հայաստանի Հանրապետության կառավարության որոշման նախագծի ընդունումը կհանգեցնի ՀՀ կառավարության պահուստային ֆոնդից 70095 եվրոյին համարժեք ՀՀ դրամի հատկացման: 
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն»
Նախագիծը բխում է Հայաստանի Հանրապետության կառավարության 2021 թվականի օգոստոսի 18-ի N 1363-Ա որոշմամբ հաստատված Հայաստանի Հանրապետության կառավարության ծրագրի «1.1 Արտաքին քաղաքականություն» բաժնի 4-րդ ենթակետից («Հայաստանը շարունակելու է Եվրոպական միության և ԵՄ անդամ պետությունների հետ երկկողմ և բազմակողմ համագործակցությունը՝ հիմնվելով Հայաստան-ԵՄ Համապարփակ և ընդլայնված գործընկերության համաձայնագրի (ՀԸԳՀ) և այլ համատեղ ստորագրած փաստաթղթերի վրա») և Հայաստանի Հանրապետության կառավարության 2021 թվականի նոյեմբերի 18-ի N 1902-Լ որոշմամբ հաստատված Հայաստանի Հանրապետության կառավարության 2021-2026 թվականների գործունեության միջոցառումների ծրագրի «Արտաքին գործերի նախարարություն» բաժնի 7-րդ կետով սահմանված նպատակից («Եվրոպական երկրների և Եվրոպական միության հետ երկկողմ և բազմակողմ համագործակցության ընդլայնում՝ Հայաստան-ԵՄ Համապարփակ և ընդլայնված գործընկերության համաձայնագրի (ՀԸԳՀ) և այլ փաստաթղթերի հիման վրա»):
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:
